
Aufsehenerregende Rede eines Wirtschaftsführers über

Die unzulänglichen Dienstleistungen der Post und ihre Folgen

«Also was d Poschtzueschtellig hützetags abetrifft - jetz loseziemal: Amigs am Zähte jede Monet sötti mir üsers Verbandsorgan

zuegschtellt wärde, s Verbandsorgan vom <Freie opposizionälle Weichholzcheglerverband>, das isch üsers Verbandsorgan

- dringend - wüssezi, - i bin im Sektionsvorschtand, - i han e Verantwortig, nämlich.

Also jetz loseziemal: Also hüt Vormittag am Elfi, hüt isch doch de Zäht - also hüt am Elfi, woni is Büro chome, da isch

natürli na nüt da, - däne z Bärn pressierts ja nie. Arne Mittag chont bekanntlich neuerdings kei Trucksach, - das händs jetz

bekanntlich eso befohle zBärn. Wänn dänn efangs eso gäg die Vieri dObetposcht chont, bin i natürli scho im <Leue>. Schließli

und äntli cha mer nüd de ganz Tag uf de Pöschtler warte, - en Gschäftsmaa, wo jedi Minute mues zämenäh, eusereis als en

Gschäftsmaa, verschtönzi. Aberäbe, die zBärn, däne ischt das ja glych - oder öppenüd?

Jetzloseziemal: Wüssezi jetz, wänn i dänn üsers Organ, s offiziäll Verbandsorgan vom <Freie opposizionälle
Weichholzcheglerverband) efangs cha läse? Morn chan is efangs läse, morn, jetzwüssezis - »

